
 

Қишлоқ хўжалиги ходимлари куни кенг нишонланмоқда

Вилоятимизда қишлоқ хўжалиги ходимлари куни ва Ҳосил байрами катта шодиёна билан
нишонланди. Унда тўкинлик ва фаровонлик ижодкорлари – бободеҳқонларнинг, бутун вилоят
аҳлининг меҳнати яна бир бор улуғланди.

   Мамлакатимизда қишлоқ хўжалиги соҳаси ривожини янги босқичга кўтариш ва уни комплекс
модернизация қилиш, соҳага инновацион технологиялар, замонавий илм-фан ютуқларини,
кластер тизимини кенг жорий этиш, озиқ-овқат хавфсизлигини таъминлаш борасидаги ишлар
амалий самараларини бермоқда. Вилоят деҳқонлари ҳам баракали ҳосил етиштириш мақсадида
йил бўйи самарали меҳнат қилди. Хусусан, вилоят меҳнаткашлари пахта ва ғалладан мўл ҳосил
етиштирди. Жорий йилда 9 та туманда пахта етиштиришда кластер усули жорий этилиб, пахта
топшириш режаси ортиғи билан бажарилди.

Фарғона шаҳридаги Театр –концерт саройида бўлиб ўтган тадбирда қишлоқ хўжалиги
ходимларининг меҳнати яна бир бор эътироф этилди.Бир гуруҳ фарғоналиклар «Ўзбекистон
Республикаси қишлоқ хўжалиги фидоийси» кўкрак нишони тантанали топширилди. Вилоят
ҳокими Ш. Ғаниев барча қишлоқ хўжалиги ходимларини байрам билан қутлади.

*** *** ***

    Фарғона туманидаги “Отчопар” ўйингоҳида халқ сайли сифатида ташкил этилган ҳосил
байрамида деҳқону фермерлар, чорвадору боғбонлар, қишлоқ хўжалиги корхоналари вакиллари,
вилоят аҳолиси иштирок этди.

   Миллий халқ ўйинлари, фольклор жамоаларининг чиқиши, полвонлар беллашуви барчада катта
таассурот қолдирди. Шаҳар ва туманлар ўртасида ош танлови, улоқ-кўпкари мусобақаси ташкил
этилди. Санъаткорлар томонидан намойиш этилган концерт дастури ҳосил байрами
қатнашчиларига завқ-шавқ улашди.

                                      Фарғона вилояти ҳокимлиги Ахборот хизмати

